
ЦЕНТРАЛНА  ЕДИНИЦА ЗА  ХАРМОНИЗАЦИЈА НА  ФИНАНСИСКОТО УПРАВУВАЊЕ И КОНТРОЛА И ВНАТРЕШНАТА РЕВИЗИЈА 

МЕТОДОЛОГИЈА

ЗА СТРАТЕШКО И ГОДИШНО ПЛАНИРАЊЕ НА ВНАТРЕШНАТА РЕВИЗИЈА
Скопје, ноември 2017 година 


I. ВОВЕД
1. Со оваа методологија се утврдува начинот на изготвување на стратешки и годишен план за внатрешна ревизија, како и минималните елементи на структурата на стратешкиот и годишниот план за внатрешна ревизија.

2. Оваа методологија треба да ја применуваат корисниците на средства од Буџетот на Република Македонија, фондовите, општините и градот Скопје, агенциите и другите институции основани со закон, јавните претпријатија, јавните установи и другите правни лица кои се во државна сопственост или во кои државата е акционер, а кои имаат воспоставено сопствена внатрешна ревизија (во понатамошниот текст: институциите);

3. Стратешкиот и годишниот план за внатрешна ревизија изготвен врз основа на проценка на ризикот, го предлага раководителот на единицата за внатрешна ревизија (во понатамошниот текст: ЕВР), а го донесува одговорното лице на институцијата.

4. Стратешкиот план за внатрешна ревизија се донесува до 15 декември тековната година за следните три години, а Годишниот план за внатрешна ревизија се донесува до 15 декември тековната година, за наредната година.

II. МЕТОДОЛОГИЈА ЗА ПОДГОТОВКА НА СТРАТЕШКИ И ГОДИШЕН ПЛАН ЗА ВНАТРЕШНА РЕВИЗИЈА
ПЕРИОД НА ПОДГОТОВКА НА СТРАТЕШКИ ПЛАН НА ВНАТРЕШНАТА РЕВИЗИЈА
5. Внатрешната ревизија во соработка со одговорното лице на институцијата и високото раководство, активностите за подготовка и изготвување на стратешки и годишен план за внатрешна ревизија ги спроведува во последниот квартал од тековната година за следниот период.

6. Раководителите на ЕВР, основани во институциите, во ноември тековната година одржуваат состаноци и разменуваат информации за проценката на ризикот и за утврдување потенцијални ревизии на хоризонтални и вертикални процеси.

ПОВРЗАНОСТ НА ЦЕЛИТЕ НА ВНАТРЕШНАТА РЕВИЗИЈА СО ЦЕЛИТЕ И ПРИОРИТЕТИТЕ НА ИНСТИТУЦИЈАТА 
7. Раководителот на ЕВР треба да обезбеди дека целите и активностите на ЕВР се во согласност со целите и приоритетите на институцијата.

8. Заради изготвување на стратешки план, внатрешните ревизори треба да ги разгледаат или преиспитаат целите и приоритетите во работењето на институцијата и институциите кои се во надлежност. За таа цел неопходно е најмалку да се разгледаат:
· стратешките и други плански документи на институцијата и институциите во надлежност,

· приоритетите и активностите кои се содржани во Националните програми за реформи, кои се однесуваат на институцијата и институциите во надлежност,

· приоритетите во работењето во зависност од улогата на институцијата во управувањето со средствата на ЕУ.

9. Внатрешните ревизори, исто така, треба да ги земат во предвид очекуваните промени во работењето на институцијата и институциите во надлежност кои имаат или би можеле да имаат релевантно значење за функционирањето на институцијата и институциите во надлежност. Примери за такви промени може да бидат:

· капитални и инвестициони проекти кои се планира да се реализираат во текот на следните три години,

· можност за користење на ЕУ фондовите,

· промени во работењето, кои може да се случат по настанување промени во законската рамка кои влијаат на работењето на институцијата и институциите во надлежност,

· понатамошна компјутеризација на одредени оперативни системи и
· друго, во зависност од спецификите на работењето.

10. За потребите на стратешкиот план, внатрешните ревизори треба да ја разгледаат состојбата на системот на финансиско управување и контрола во институцијата и институциите во надлежност. За таа цел, треба минимално да се разгледаат или земат во предвид:

· извештаите на надворешната ревизија (Државниот завод за ревизија, Ревизорското тело за ревизија на Инструментот за претпристапна помош (ИПА), каде што е применливо) за институцијата и институциите во надлежност,

· финансиските извештаи на институцијата и институциите во надлежност,

· извештаите и изјавата за квалитетот и состојбата за внатрешните контроли од Годишниот финансиски извештај 
· извештаи на внатрешна ревизија од претходен период,

· други извори на информации во зависност од спецификите на работењето на институцијата.

11. Имајќи ги предвид целите и приоритетите, активностите и степенот на развиеност на системот на внатрешна контрола, внатрешните ревизори ги утврдуваат целите на внатрешната ревизија за тригодишен период, односно на кој начин и во кои области ЕВР планира да даде свој придонес за подобрување на работењето.

12. Се препорачува да се избегнуваат генерализирани формулации за изразување на целите и придонесот на работата на внатрешната ревизија (како на пример општата формулација "внатрешната ревизија придонесува за економичен, ефикасен и ефективен начин на работа“) која недоволно е прилагодена на потребите и околностите на работењето на институцијата, односно според можностите да се конкретизираат целите и насоките за работата на внатрешната ревизија за наредниот тригодишен период (на пример, придонес кон зајакнување на контролите за поголема наплата на приходите, придонес за зајакнување на контролата за потребите на рационализација во работењето, постигнување на можни заштеди на одредени категории расходи, намалување на бројот на наоди од надворешната ревизија, давање препораки во насока на решавање и отстранување на недостатоците утврдени во наодите од надворешната ревизија итн.).

ПОТЕНЦИЈАЛНИ ОБЛАСТИ ЗА РЕВИДИРАЊЕ 
13. Заради изготвување на стратешкиот план, неопходно е да се утврдат потенцијалните области за ревидирање, што вклучува определување на сите работни системи, функции, програми, проекти, активности и работни процеси кои можат да бидат предмет на ревизија.

14. Извори на информации кои внатрешните ревизори можат да ги користат за да ги утврдат потенцијалните области за ревидирање, вклучуваат на пример:

· шема на организационата структура на институцијата и институциите во надлежност,

· стратешки и годишни планови на институцијата и институциите во надлежност,

· буџет и финансиски план на институцијата и институциите во надлежност,

· Планови за развој на работењето на институцијата и институциите во надлежност,

· надлежност на институцијата и на основните функции и активности кои произлегуваат од тоа,

· улогата на институциите во управувањето со средствата на ЕУ , како и на функциите и активностите кои произлегуваат од тоа и 

· разговори со раководството.

15. Раководителот на ЕВР решава кој пристап ќе го користи за одредување на потенцијалните области на ревизија. При разгледување на пристапот кој треба да се користи, може да се земе во предвид следното:

· според заедничките / хоризонталните процеси (на пр. клучни процеси на финансиското управување или области од Извештајот за спроведените самопроценки на системот за финансиско управување и контрола),
· според организационата структура (на пр. управи, сектори, агенции, училишта, детски градинки, културни институции итн.),
· според  програмите, проектите (на пр. клучни програми од буџетот или финансискиот план, капитални и инвестициони проекти, заеднички програми кои се спроведуваат во соработка со други институции, или програми во чие спроведување учествуваат повеќе организациони единици и институции од надлежност, програми и проекти на ЕУ, итн.),
· според функционалните области или видови услуги, кои институцијата ги обезбедува на крајните корисници (на пример, високо образование, средно образование, основно образование и сл.),
· според комбинираниот пристап (комбинација од повеќе од горенаведените пристапи).

16. По утврдувањето на потенцијалните области за ревидирање потребно е да се процени нивното значење. За проценка на нивото на значење на одделни области, неопходно е да се утврдат категории преку кои се разгледува значењето и начинот на оценување на секоја категорија. Примери на категории што може да се користат за да се утврди значењето на потенцијалните области за ревидирање вклучуваат:

а) придонес на областа за постигнување на целите и приоритетите на институцијата и институциите во надлежност,

б) финансиско значење/вредност на областа (учество во финансискиот план односно буџетот);

в) влијание на областа врз надворешните интересни групи,

г) влијание на областа врз внатрешните системи,

д) комплексност на областа и
ѓ) друго.

УТВРДУВАЊЕ И ПРОЦЕНКА НА РИЗИК ВО ИЗГОТВУВАЊЕ СТРАТЕШКИ ПЛАН
17. Заради изготвување стратешки план, внатрешните ревизори ги утврдуваат ризиците на ниво на потенцијалните области за ревидирање, ги утврдуваат факторите на ризик и ги проценуваат ефектите и веројатноста на ризикот.

а) Утврдување на ризикот
18. Утврдувањето на ризикот вклучува определување на настани или проблеми кои можат да произлезат и да влијаат на реализација на целите, приоритетите, функционалните активности, реализацијата на програмите, проектите и слично.

19. За потребите на утврдување на ризикот, внатрешните ревизори можат да ги користат следните извори на информации:

· разговори со раководството и прибирање на информации за потешкотиите и проблемите во работењето,

· анализа на регистарот на ризици, каде што е применливо,

· анализа на стратешките и оперативните планови на институцијата и институциите во надлежност и извештаите за реализација,
· анализа на финансиските извештаи на институцијата и институциите во надлежност (се препорачува овие извештаи да се анализираат за период од неколку години за да се утврдат одредени трендови и создаде основа за пообјективна проценка на ризикот),

· анализа на извештаите на внатрешната и надворешната ревизија и извештаите од други инспекциски служби,

· анализа на извештаите и изјавата за квалитетот и состојбата за внатрешните контроли од Годишниот финансиски извештај 
· функционална анализа на активности, програми, проекти, и слично,  спроведени од раководството или надворешни институции, и

· други извори на информации во зависност од спецификите на работењето.

20. Внатрешните ревизори можат да ги групираат утврдените ризици во специфични групи и подгрупи. На пример, основна поделба може да биде на:

а) стратешки ризици и 
б) оперативни ризици

21. Во рамките на стратешките и оперативните ризици, може да се направи дополнителна поделба на следните подгрупи:

· финансиски ризици,

· репутациски ризик,

· ризик за корисниците на услуги,

· политички ризици,

· ризици на човечките ресурси,

· ризици на информациските системи и технологија,

· ризик на управување со средствата,

· и слично.

22. Пристапот кој треба да се користи во категоризацијата на ризикот го утврдува раководителот на ЕВР во соработка со раководителот на институцијата. Важно е ризиците да се категоризираат на начин кој е релевантен за потребите на институцијата и институциите во надлежност.

23. По утврдувањето и групирањето на ризиците, ризиците треба да се оценуваат со цел да бидат рангирани, да се утврдат приоритетите и да се донесе одлука на кои ризици треба да се насочи.

б) Фактори на ризик
24. Внатрешните ревизори треба да ги утврдуваат факторите на ризик заради пообјективна проценка на влијанието и веројатноста за појава на ризикот.

25. Факторите на ризик вклучуваат настани, околности и трендови кои се случуваат во работењето (на пример, зголемување на пренесените обврски, зголемување на доспеаните ненаплатени побарувања, зголемување на жалбите/приговорите на корисниците на услугите, зголемување на неправилностите во наодите од надворешната ревизија, намалување на наплатата на приходите, комплексноста на организацијата, честите регулаторните промени, сложеноста на регулативата и други, во зависност од специфичностите во работењето), а кои ја зголемуваат или може да ја зголемат веројатноста за појава на ризик. Факторите за ризиците, исто така, вклучуваат одредени карактеристики, како што се, на пример, финансиско значење, репутација на институцијата, интересот на корисниците на услугите и слично, коишто го зголемуваат или можат да го зголемат влијанието односно последиците од ризикот.

26. Утврдените фактори на ризик треба да се разгледуваат во зависност едни од други, бидејќи и помалку значајните фактори на ризик во комбинација со повеќе фактори на ризик во крајна линија можат да резултираат со значителен ефект и/или голема веројатност дека ризикот ќе се оствари.

27. Со анализа на одредени фактори на ризик, како што се, на пример, анализа на трендови во зголемување или намалување на одредени финансиски показатели (на пример, тренд на пораст на пренесените обврски, ненаплатените побарувања, намалување на приходите, тренд на зголемување на претставките, судските трошоци и друго во зависност од спецификите во работењето) внатрешните ревизори ќе обезбедат објективна подлога за проценка на финансиските ефекти, односно прикажување на ефектот на ризик во финансиски износи.

28. Се препорачува утврдените фактори на ризик и нивната меѓузависност, внатрешните ревизори да ги дискутираат со раководството.

в) Проценка на веројатноста и ефектот/влијанието
29. Проценката на ефектот/влијанието се однесува на проценката на значењето на последиците доколку настане ризикот. Внатрешните ревизори ја одредуваат категоријата на влијанието (големо, средно, мало).

30. Проценката на веројатноста вклучува проценка колкава е веројатноста некој ризик односно  несакан настан да се случи. Внатрешните ревизори ги одредуваат категориите на веројатност (голема, средна, мала).

31. Проценка на влијанието и веројатноста внатрешни ревизори ќе направат врз основа на анализа на утврдените фактори на ризици, информациите и податоците собрани преку интервјуа со раководството, анализа на достапната документација и други извори на податоци и информации.

32. Нивото на ризичност на одделни области за ревидирање го одредуваат внатрешните ревизори со проценување на вкупната изложеност на ризик, земајќи ја предвид веројатноста за појава на ризик и проценетиот ефект на ризик (со множење на веројатноста и ефектот).

ОДРЕДУВАЊЕ НА ПРИОРИТЕТНИТЕ ОБЛАСТИ ЗА РЕВИДИРАЊЕ 
33. Врз основа на спроведената анализа на релевантната документација и информациите за потребите за изготвување стратешки план и проценетата ризичност на потенцијалните области на ревидирање, внатрешните ревизори утврдуваат листа на приоритетни области за ревидирање.

34. Предлогот на приоритетните области за ревидирање раководителот на ЕВР го разгледува со високото раководство на институцијата и доколку е потребно, а во зависност од поврзаноста на утврдените области за ревидирање со работењето на институцијата од надлежност, исто така, се разговара со раководителите на институциите од надлежност.

35. Коментарите и предлозите раководителите на ЕВР ги земаат во предвид и доколку е потребно спроведуваат дополнително усогласување со раководството.

36. Врз основа на спроведените анализи на релевантната документација и потребните информации за изготвување стратешки план, проценетата ризичност на потенцијалните области за ревидирање, предлогот на раководството како и земајќи ги предвид бројот и професионалните компетенции на внатрешните ревизори, раководителот на ЕВР подготвува конечен предлог на приоритетни области за ревидирање и конечен предлог стратешки план.

37. Раководителот на ЕВР најдоцна до 15 декември во тековната година го доставува стратешкиот план за наредните три години до Централната единица за хармонизација. 

АЖУРИРАЊЕ НА СТРАТЕШКИОТ ПЛАН
38. Стратешкиот план се разгледува и ажурира секоја година за да ги одрази значајните промени во кои доаѓа во целите, приоритетите и активностите на институцијата и институциите во надлежност како и резултатите од спроведената проценка на ризикот.

ГОДИШЕН ПЛАН ЗА ВНАТРЕШНА РЕВИЗИЈА
39. Годишниот план за внатрешна ревизија го изготвува раководителот на ЕВР во согласност со расположивите ресурси врз основа на стратешкиот план.

ПОВРЗАНОСТ НА СТРАТЕШКИОТ И ГОДИШНИОТ ПЛАН ЗА ВНАТРЕШНА РЕВИЗИЈА 
40. Годишниот план за внатрешна ревизија треба јасно и логично да ја објасни поврзаноста со стратешкиот план за внатрешна ревизија врз основа на кој се донесува.

ПОЕДИНЕЧНИ РЕВИЗИИ
41. За подрачјата кои се определени како приоритетни области за ревидирање во првата година од стратешкиот план се утврдуваат системите, процесите, активностите кои ќе бидат предмет на ревидирање во годината за која се носи годишен план.

42. За секоја поединечна ревизија која е вклучена во годишниот план неопходно е да се наведе:

· целта која се планира да се постигне со ревизијата,

· опфатот на ревизијата ,

· проценка на потребните средства,

· временска рамка за почеток и крај на ревизијата.

43. Дополнителни информации кои може да се наведат за секоја поединечна ревизија која е вклучена во годишниот план, може да бидат:

· ниво на ризик,

· организациони единици кај кои се планира да се врши ревизија,

· институции во надлежност кај кои се планира да се врши ревизија,

· ревизорски методи.

44. Раководителот на ЕВР најдоцна до 15 декември во тековната година го доставува годишниот план за ревизија за наредната година до Централната единица за хармонизација и до раководителите во организационите единици на институциите опфатени со годишниот план.

ДРУГИ АКТИВНОСТИ
45. ​​Во годишниот план за внатрешна ревизија може да се наведат и други активности кои внатрешната ревизија планира да ги спроведе во текот на годината, како што се ажурирање на стратешкиот и изготвување  на годишен план за внатрешна ревизија, следење на спроведувањето на препораките на внатрешната ревизија и изготвување мислења за функционирање на системот на внатрешни контроли, вршење на вонредни ревизии на барање на раководството (ад-хок ревизии) и слично.

46. Распоредот на ревизорските ресурси потребни за извршување на ревизијата (бројот на внатрешни ревизори за секоја поединечна ревизија) може да се разработи во посебна точка или поглавје од годишниот план на внатрешната ревизија, каде што може да се објасни потребата за дополнителни ресурси, доколку постојните ресурси за внатрешна ревизија не се доволни за потребите на ревидирање на сите потенцијално утврдени области за ревизија.

III. Предлог структура на стратешки и годишен план за внатрешна ревизија
47. Предложената структура на стратешки план за внатрешна ревизија е содржана во Прилог I.

48. Предложената структура на годишниот план за внатрешна ревизија е содржана во Прилог II.

I. ВОВЕД
1.1. Преглед
Овој Стратешки план ги содржи најважните цели, приорите и активности на внатрешната ревизија (внесете име на институцијата) за периодот (внесете период од три години).
Целите и активностите на внатрешната ревизија се во согласност со целите и приоритетите (внесете име на институцијата) и институциите во надлежност за кои се врши внатрешна ревизија, а кои се вклучени во (наведете документи во кои институцијата ги дефинирала своите стратешки и оперативни цели - имињата на клучните програми од буџетот или финансискиот план, приоритетите од Националната програма за реформи, стратегии за развој и други релевантни документи).
Стратешкиот план се базира на проценка на ризикот и е во согласност со Правилникот за начинот на извршување на внатрешната ревизија и начинот на известување за ревизијата („Службен весник на Република Македонија“ бр. 136/2010), Меѓународните стандарди за професионално извршување на внатрешната ревизија („Службен весник на Република Македонија“ бр 113/2014), како и Насоките за подготовка на стратешки и годишен план за внатрешна ревизија објавени на веб страната на Министерството за финансии.
Стратешкиот план се однесува за период  (напишете го тригодишниот период)  и претставува ажурирана верзија на претходниот Стратешки план за периодот (напишете го тригодишниот период) (вметнете резиме на најважните причини за ажурирање на Стратешкиот план).
1.2. Организациска структура и опфат на работа на внатрешната ревизија
Внатрешната ревизија е независна активност на давање објективно уверување и совет, воспоставена со цел да придонесе за зголемување на вредноста и подобрување на работењето на субјектот. Таа помага субјектот да ги исполни своите цели, применувајќи систематски, дисциплиниран пристап за процена и подобрување на ефективноста во процесите на управување со ризикот, контролата и управувањето;

ЕВР (внесете име на ЕВР), основана во (внесете име на институцијата) врши функција на внатрешна ревизија во (внесете име на институцијата) и институциите во надлежност согласно листата која е содржана во прилог на Стратешкиот план.

(Накратко опишете како е воспоставена ЕВР, повикајте се нa Правилникот за внатрешна организација и систематизација во делот кој се однесува на внатрешната ревизија, систематизација и пополнетоста на работните места, стручни квалификации на внатрешните ревизори и сл.
Во Прилог на Стратешкиот план, наведете ја листата на институции во надлежност за кои се врши внатрешна ревизија, односно листа на институциите во надлежност кои имаат воспоставено сопствена ЕВР и со кои се соработува при изготвување  на стратешкиот план за внатрешна ревизија).
(За заедничките ЕВР, наведете ги имињата на институциите кои се опфатени во заедничката ЕВР).
ЕВР спроведува внатрешна ревизија во субјектот од јавниот сектор, единките корисници, сите структури, програми, активности и процеси, вклучувајќи ги и оние на корисниците на средства од ЕУ фондовите, како и кај правните и физички лица со кои субјектот кај кој се врши внатрешна ревизија има деловни односи и кои користат јавни средства.

II. ПРЕГЛЕД НА ЦЕЛИТЕ И ПРИОРИТЕТИТЕ НА ИНСТИТУЦИJATA 
Стратешкиот план за периодот (внесете период од три години) е изготвен врз основа извршен преглед на целите и приоритетите на институцијата и институциите во надлежност, како и состојбата на развиеноста на системот за финансиско управување и контрола. Прегледот се заснова на информациите собрани преку (накратко наведете ги методите, како што се: анализа на стратешките документи, анализа на програмите содржани во буџетот или финансискиот план за периодот за кој се донесува овој Стратешки план, одговори на прашалници, состаноци и разговори со раководството, резултати од анализата на друга документација што е јавно достапна или од други извори и анализа на документацијата во врска со состојбата на системот на внатрешна контрола).
2.1. Цели и приоритети на институцијата и институциите во надлежност 
(Наведете ги најважните стратешки и оперативни цели, програми и проекти на институцијата што се содржани во стратешките, програмските или други документи, како и во Националната програма за реформи). (Се препорачува стратешките цели да се наведуваат за директните буџетски корисници, или на првото ниво за кое се врши функцијата на внатрешна ревизија, на пр. ниво на министерства, општини и Град Скопје.)
За првото ниво на буџетски корисници (министерства, општини и Град Скопје), треба да се наведат и програмите и клучни капитални проекти од буџетот односно финансискиот план, како и нивните износи и проекции за следните две години.
За институциите во надлежност кои најчесто немаат утврдени стратешки цели, наведете ги клучните програми и функции што ги спроведуваат и реализацијата што придонесува за остварување на стратешките цели за својата надлежна институција, или за кои им се доделени средства од буџетот или финансискиот план.
(Заедничките единици за внатрешна ревизија воспоставени во здравствениот систем и универзитетите, треба да ги земаат во предвид стратешките цели на нивните надлежни министерства, како и целите и приоритетите содржани во Националната програма за реформи)
2.2. Очекувани промени во институцијата и институциите во надлежност 
(Накратко опишете ги очекуваните промени во работењето на институцијата и институциите во надлежност , кои имаат или би можеле да имаат релевантно значење за функционирањето на институцијата и институциите во надлежност.
Примери за такви промени може да бидат капитални и инвестициони проекти кои се планира да се спроведат во следниот тригодишен период, можностите за користење на ЕУ фондовите, промени во работењето кои може да настанат по промената во законската рамка кои влијаат на работењето на институцијата и институциите во надлежност, дополнителна информатизација на одредени работни системи, постапување во согласност со барањата кои произлегуваат од регулативата за изготвување на Буџетот на РМ, односно регулативата за изготвување на буџетот на единиците на локалната самоуправа, поврзана со начинот на планирање и извршување на буџетот, односно финансискиот план, сметководствено следење и сл., на пр. задржување на трошоците во рамки на одредени стандарди и слично).
2.3. Состојба на системот на финансиско управување и контрола
(Наведете ги основните информации за состојбата на финансиското управување и контрола во институцијата и институциите во надлежност.
Неопходно е да се наведе мислењето на Државниот завод за ревизија изразено врз основа на спроведените ревизии во институцијата и институциите во надлежност. Се препорачува да се изразат мислења за претходните три години со цел да се укаже на трендот, односно накратко да се наведат областите во кои надворешните ревизори укажале на недостатоци и слабости во системите за внатрешна контрола и да се укаже на состојбата во спроведувањето на препораките на надворешната ревизија. Треба да се земат предвид и извештаите на Ревизорското тело, каде што тоа е применливо. Потребно е да се земат во предвид и информациите содржани во финансиските извештаи (особено, состојбата со доспеаните обврски, побарувањата, реализацијата на капиталните/инвестиционите проекти и сл.). Потребно е да се земат во предвид и Плановите за воспоставување на финансиско упрваување и контролал со кои се отстрануваат слабостите и неправилностите, извештаите на внатрешна ревизија од претходниот период и други извори на информации во зависност од специфичноста на работењето на институцијата и институциите во надлежност и сл.)
III. ЦЕЛИ НА ЕДИНИЦИТЕ ЗА ВНАТРЕШНА РЕВИЗИЈА
Земајќи ги предвид целите и приоритетите на институцијата и институциите во надлежност, степенот на развиеност на финансиското управување и контрола, внатрешната ревизија во наредниот тригодишен период планира да го реализира следното:

Наведете ги целите и насоката за работата на внатрешната ревизија за наредниот тригодишен период:

(Неопходно е да се избегнат општи формулации за изразување на целите и придонесот во работата на внатрешната ревизија (на пример, внатрешната ревизија придонесува кон економичност, ефикасност и ефективност во работењето), кои не се доволно прилагодени на потребите и околностите на работењето во институцијата и институциите во надлежност, туку треба да се конкретизираат целите и насоченоста на работата на внатрешната ревизија во зависност од приоритетите во работењето на институцијата.
Примери за цели или насоки на работата на внатрешната ревизија може да бидат:
1. зајакнување на системот на контроли во областа на наплата на приходите по разни основи
2. придонес во намалување на негативните наоди на надворешната ревизија во областа на управувањето со имотот
3. Зајакнување на сиситемот за управување и контрола за потребите на рационализација во работењето, остварување на можни заштеди за одредени категории на расходи, поголеми можности за користење на ЕУ фондовите и слично.
Потребно е да се нагласи дека работата на внатрешната ревизија генерално резултира со препораки за подобрување на системот  на внатрешни контроли, а дека само со активна примена на овие контроли од страна на раководството можно е да се остварат и мерливи ефекти од нивното спроведување.
Со цел искажување на мерливата додадена вредност на внатрешната ревизија, внатрешната ревизија ќе следи не само дали препораките се спроведени или не, туку ќе ги следи и ефектите од спроведувањето на препораките.
IV. Потенцијални области на ревидирање 
(Накратко да се опише пристапот кој внатрешната ревизија го користела за утврдување на потенцијалните области на ревидирање. На пример, потенцијалните области на ревидирање може да се утврдат со користење на комбиниран пристап на начин дека се:
· утврдени заеднички хоризонтални процеси кои се спроведуваат во сите организациони единици во сите институции од надлежност, а вклучувајќи ги процесите од буџетскиот циклус
· утврдени се програми и капитални проекти кои се планира да се реализираат во текот на периодот опфатен со стратешкиот план, вклучувајќи програми и проекти кофинансирани од фондовите на ЕУ
· утврдени се основните функции во надлежност на Градот Скопје и општините во рамки на кои се групирани институциите од надлежност (на пр. комунални дејности, социјални дејности, здравствена заштита, култура, образование, сместување на децата во градинки и сл.)
Да се наведе листа на потенцијални области на ревидирање групирани според степенот на значење, односно Преглед на деловните системи, функции, програми, проекти, групи на буџетски корисници од надлежност (пр. училишта, детски градинки, културни институции и сл.), програми, проекти, процеси, активности кои можат да бидат предмет на ревизија.
На функциите, програмите, проектите, активностите, и сл, каде што е можно, потребно е да се приложат и податоци за финансиските износи содражани во буџетите односно финансиски планови за наредната година и проекциите за следните две години.
Да се наведат и предлозите за извршување потенцијални хоризонтални и вертикални ревизии.
За проценка на степенот на важност можат да се користат одредени категории како што се:
· важност на областа за постигнување на целите и приоритетите во работењето на институцијата,
· финансиска значајност (финансиски износ во буџетот за остварување на функциите, програмите, проектите, активностите, потенцијалните обврски, доспеаните обврски и побарувања во врска со одредена област, и сл.),
· важноста на областа или ефектот на надворешните инересни групи (на пример на граѓаните, претприемачите,потенцијалните корисници на средствата на ЕУ и сл.)
· важноста на областа или ефектот на внатрешните системи (на пример, компјутеризацијата на работењето, воведувањето на трезорски систем и сл.),
· Сложеноста на област (на пример, голем број на институции се вклучени во спроведувањето на некои функции, активности, важни за потребите за одредување на хоризонталните и вертикалните ревизии)
· Ранливост на областа (на пример, институциите од надлежноста со мал број на вработени, трговски друштва, комунални претпријатија со мал број на вработени, и сл.)
V. ПРОЦЕНКА НА РИЗИК
5.1. Пристап во  утврдувањето на ризикот
(Ризиците  треба да се утврдат на ниво на потенцијални области на ревидирање. Накратко да се опишат изворите на информации кои се користени за утврдување на ризикот и начинот како се категоризирани ризиците, на пример. стратешки и оперативни ризици, финансиски ризици, репутациски ризици, ризици на информационите системи, ризици во управуавњето со имотот и сл. )
5.2. Фактори на ризик
(Накратко да се опише кои фактори на ризик се разгледувани за потребите на проценка на ефектот/влијанието и веројатноста од ризикот. Факторите на ризик може да вклучуваат настани, околности, трендови кои се случуваат во работењето и слично, а кои влијаат на можноста на појава на ризици, односно ја зголемуваат веројатноста ризиците да се случат и нивните ефекти да се значајни.
На пример, фактори на ризик може да бидат: финансиската значајност на областите, програмите / проектите, за кои може да има некои значајни несакани негативни ефекти доколку се случат и трендови на финансиски индикатори (на пример, континуирано зголемување на пренесени обврски во анализираниот период, пад на наплатата на приходи по разни основи, зголемувањето на жалбите од корисниците на услуги, можност за користење на ЕУ фондовите, сложеност на организацијата, сложеност на прописите и сл.)
Внатрешна ревизија мора да води сметка дека комбинацијата на повеќе поврзани фактори на ризик на крајот доведува до поголема изложеност на ризик и затоа е неопходно да се разгледа поврзаноста на факторите на ризици односно комбинацијата на повеќе фактори на ризик.
5.3. Резултати од проценката на ризикот за потребите на стратешкото планирање
(Да се наведат најзначајните ризици кои се резултат на направената проценка на ризици или да се наведе врската со соодветниот прилог со стратешкиот план.
Да се наведе, односно накратко да се образложи степенот на ризичност која е проценета за одделните области на ревидирање).
VI. ПРИОРИТЕТИ НА РЕВИДИРАЊЕТО ВО ПЕРИОДОТ (наведете го периодот)
Врз основа на извршените анализи за потребите од изработка на Стратешки план, проценетата ризичност на потенцијалните области на ревидирање и по извршената консултација со раководството, утврдена е листа на приоритети на ревидирање за периодот (наведете го период).
6.1. Врска помеѓу приоритетните области за ревидирање со спроведените анализи 
(Во табеларниот преглед накратко да се наведе врската со применетата Методологија за проценка на ризици и критериумите кои се земени во предвид при изборот на приоритети за ревидирање, на пример може со "Х", да се означи каде е врската. Исто така, се препорачува да се покаже и врската на приоритетните области за ревидирање со целите на внатрешната ревизија, односно со насочување на работата на внатрешната ревизија. Една цел, односно насочување на работата на внатрешната ревизија може да биде поврзана со повеќе приоритетни области за ревидирање)
Табела 1: Врска на приоритетните области на ревизија со спроведените анализи и проценката на ризиците
	ПРИОРИТЕТНИ ОБЛАСТИ
ЗА РЕВИДИРАЊЕ
	ЛИНКОВИ/ВРСКИ
	ЦЕЛИ НА
ВНАТРЕШНАТА
РЕВИЗИЈА

	
	Придонес

на стратешките

приоритети
	Национална

Програма за

реформи
	Финансиска
значајност
	Управување и користење на

ЕУ средства
	Наоди на

надворешната

ревизија

(ДЗР, Ревизорско тело)
	Ниво на ризичност


	Барање на раководството
	Останато
	

	1.
	
	
	
	
	
	
	
	
	
	

	2.
	
	
	
	
	
	
	
	
	
	

	3.
	
	
	
	
	
	
	
	
	
	

	4.
	
	
	
	
	
	
	
	
	
	

	5.
	
	
	
	
	
	
	
	
	
	

	6.
	
	
	
	
	
	
	
	
	
	

	7.
	
	
	
	
	
	
	
	
	
	

	8.
	
	
	
	
	
	
	
	
	
	

	9.
	
	
	
	
	
	
	
	
	
	

	10.
	
	
	
	
	
	
	
	
	
	

	xy
	
	
	
	
	
	
	
	
	
	


(Во табелата може да се наведат и други елементи кои се дискутирани, а се поврзано со специфичните карактеристики на институцијата)
6.2. Листата на приоритетни области за ревидирање со распоред на ревидирање 
Табела 2: Преглед на приоритетните области за ревидирање за (внесете го периодот на Стратешкиот план)
	ПРИОРИТЕТНИ ОБЛАСТИ
ЗА РЕВИДИРАЊЕ

	(Прва година
на стратешкиот  план)

	(Втора година
на стратешкиот  план)

	(Трета  година
на стратешкиот  план)


	1.
	
	
	
	

	2.
	
	
	
	

	3.
	
	
	
	

	4.
	
	
	
	

	5.
	
	
	
	

	6.
	
	
	
	

	7.
	
	
	
	

	8.
	
	
	
	

	9.
	
	
	
	

	10.
	
	
	
	

	(р.бр.)
	
	
	
	

	ВКУПНО РЕВИЗИИ
	
	
	


VII. КАДРОВКСИ ПОТРЕБИ НА ЕДИНИЦАТА ЗА ВНАТРЕШНА РЕВИЗИЈА
Со споредување на потребите за ресурси со вистинскиот број на внатрешни ревизори во ЕВР произлегува дека ЕВР (напиши "има" или "нема") доволно ресурси за исполнување на целите на овој Стратешки план. (напиши образложение за причините и последиците од непостоењето на соодветни ресурси за спроведување на Стратешкиот план).
VIII. АЖУРИРАЊЕ НА СТРАТЕШКИОТ ПЛАН И ВРСКИТЕ СО ГОДИШНИОТ ПЛАН
Стратешкиот план се прегледува и ажурира секоја година со што би ги одразил релевантните промени до кои се доаѓа во целите, приоритетите и активностите ( внеси го името на институцијата ) и резултатите на спроведените проценки на ризикот.

По завршувањето на третата година за периодот опфатен со овој Стратешки план, внатрешна ревизија ќе ја повтори сеопфатната проценка на ризикот.

Одговорното лице на институцијата ја одобрува секоја промена на Стратешкиот план.

Стратешкиот план е почетна основа за изготвување на Годишниот план за внатрешна ревизија.

IX. ЗАКЛУЧОК
(Напиете го заклучокот за Стратешкиот план на внатрешната ревизија за тригодишниот период)
Датум: (датумот на потпишување на Стратешкиот план на одговорното лице на институција)
	Потпис на раководителот на внатрешната ревизија

____________________________________
	Потпис на одговорното лице на институцијата

____________________________________





ПРИЛОГ II - Образец за структурата на Годишниот план на внатрешната ревизија
ГОДИШЕН ПЛАН
на единицата за внатрешна ревизија во

( напишете го името на институцијата)
_________________________________________________________________________________
за (внесете година) година

(Внеси месец, година)
(Внеси место)

Содржина
I. ВОВЕД 
II. ВРСКА ПОМЕЃУ СТРАТЕШКОТО И ГОДИШНОТО ПЛАНИРАЊЕ 
2.1. Усогласеност на планираните ревизии со Стратешкиот план 
2.2. Активности во врска со остварувањето на целите на внатрешната ревизија 
III. АКТИВНОСТИ НА ВНАТРЕШНАТА РЕВИЗИЈА ВО (се наведува тековната година) 
3.1. Ревизии кои се пренесени од претходната година 
3.2. Поединечни ревизии (внесете ја тековната година)  

3.3. Други активности на внатрешната ревизија 
IV. КАДРОВСКИ КАПАЦИТЕТИ 
4.1. Утврдување на можен број ревизорски денови во годината 
4.2. Пресметка на потребното време за активностите во Годишниот план 
V. ЗАКЛУЧОК 

I. ВОВЕД
Годишниопт план за (внесете година) е изготвен врз основа на Стратешкиот план (напиши го периодот) на внатрешната ревизија донесен од страна на (Министер / Градоначалник / или друго одговорно лице во институцијата) .

Во него се содржани активностите на внатрешната ревизија во врска со остварувањето на целите на ЕВР од Стратешкиот план (внесете го периодот) со што се одредени целите, опфатот и ресурсите (напишете ги и другите елементи ако ги наведувате како што се методологија, времетраењето на ревизијата) кои се потребни за извршување на секоја поединечна ревизија за (внесете ја година на која се однесува) .

Во случај на потреба, а поврзано со значителните промени кои може да се појават во работењето во текот на годината и кои влијаат на активностите на внатрешната ревизија, Годишниот план ќе се ажурира.

Секоја промена на Годишниот план го одобрува (одговорното лице во институцијата) .

II. ВРСКА НА СТРАТЕШКОТО И ГОДИШНОТО ПЛАНИРАЊЕ 
2.1. Усогласеност на планираните ревизии со Стратешкиот план
Поединечните ревизии планирани за (внесете година) усогласени се со усвоениот Стратешки план за ревизија (внесето го временскиот период) . Односот помеѓу задачите кои се планирани во стратешкиот и годишниот план прикажан е во следната табела: B
Табела 1: Врска на планираните ревизии во Стратешкиот и Годишниот план 
	Приоритетни области на ревизија во првата година на Стратешкиот план
	Планирани ревизии во тековната година


	(Превземи ја колоната за првата година од стратешкиот план)
	

	(Превземи ја колоната за првата година од стратешкиот план)
	

	(Превземи ја колоната за првата година од стратешкиот план)
	


 (Во случај на отстапувања од Стратешкиот план, наведете ги причините за отстапувањето, на пример, намален капацитет на ЕВР или повторена проценка на ризиците)
2.2. Активности поврзани со остварувањето на целите на внатрешната ревизија
Внатрешна ревизија ќе ги спроведе следните активности и поединечни ревизии со цел реализација на поставените цели, односно насоката на работа на внатрешната ревизија:

(Наведете ги конкретните активности и врската со поединечните ревизии кои внатрешната ревизија планира да ги изврши во текот на годината за кој се донесува планот и нивната врска со конкретните цели на внатрешната ревизија, односно насоката на работа на внатрешната ревизија)
Табела 2: Активности поврзани со остварувањето на целите на ЕВР
	Бр.
	Цел на внатрешната ревизија

	Активности на внатрешната ревизија за остварување на целите
(извршување на поединечни ревизии,
следење на спроведувањето на препораките,
 и сл.)
	Планирање на поединечните
ревизии
(Име на ревизијата ако во
претходната колона е наведено
спроведување на поединечна
ревизија)


	1.
	(внесете ја целта од Стратешкиот план
за предметниот период)
	
	

	2.
	(внесете ја целта од Стратешкиот план
за предметниот период)
	
	

	3.
	(внесете ја целта од Стратешкиот план
за предметниот период)
	
	


(Наведете го заклучокот како спроведувањето на активностите од Годишниот план придонесуваат на остварувањето на целите на ревизијата, односно насочување на работата на внатрешната ревизија. Накратко описно образложете ја врската на поединечните ревизии со конкретните цели на внатрешната ревизија).
III. АКТИВНОСТИ НА ВНАТРЕШНАТА РЕВИЗИЈА ВО (НАВЕДЕТЕ ЈА ТЕКОВНАТА ГОДИНА)
3.1. Ревизии пренесени од претходната година
Од Годишниот план ( впишете ја претходната година) , (" не се спроведени XX поединечни ревизии "  или  "  спроведени се сите планирани поединечни ревизии").
Следниве задачи (внесете "се" или "не се")  вклучени во Годишниот план за (внесете ја тековната година) :

(Ако неизвршените ревизија нема да бидат вклучени во тековниот Годишен план, образложете зошто. На пример: "Во процесот на годишно ажурирање на Стратешкиот план, проценето е дека ризикот за предметниот процес / организациона  единица е намален од висок ризик на среден ризик и истата ревизија ќе биде спроведена следната година. ")
3.2. Поединечни ревизии во (впишете ја тековната година)
Внатрешна ревизија во (впишете ја годината) ќе ги спроведе следните поединечни ревизии поради реализација на целите кои се дефинирани во Стратешкиот план за период (впишете го периодот) како што следува:

(За секоја планирана поединечна ревизија , наведете го името на ревизијата, целта  и опфатот на ревизијата,  организационите единици кои е планирано да бидат опфатени со ревизијата, институциите во надлежност кои ќе бидат опфатени со ревизијата, на пример  училишта, детски градинки, јавните комунални претпријатија во сопственост и слично,како и ревизорските методи. Пожелно е овие информации да се претстават во форма на табела.)
	Име на ревизијата:
	

	Ниво на ризик (висок, среден, низок) :
	

	Цел на ревизијата:
	

	Опфат на ревизијата:
	

	Организациони единици вклучени во

Ревизијата
	

	Институции во надлежност
	

	Ревизорски методи:
	


	Име на ревизијата:
	

	Ниво на ризик (висок, среден, низок) :
	

	Цел на ревизијата:
	

	Опфат на ревизијата:
	

	Организациони единици вклучени во

Ревизијата
	

	Институции во надлежност
	

	Ревизорски методи:
	


	Име на ревизијата:
	

	Ниво на ризик (висок, среден, низок) :
	

	Цел на ревизијата:
	

	Опфат на ревизијата:
	

	Организациони единици вклучени во

Ревизијата
	

	Институции во надлежност
	

	Ревизорски методи:
	


	Име на ревизијата:
	

	Ниво на ризик (висок, среден, низок) :
	

	Цел на ревизијата:
	

	Опфат на ревизијата:
	

	Организациони единици вклучени во

Ревизијата
	

	Институции во надлежност
	

	Ревизорски методи:
	


	Име на ревизијата:
	

	Ниво на ризик (висок, среден, низок) :
	

	Цел на ревизијата:
	

	Опфат на ревизијата:
	

	Организациони единици вклучени во

Ревизијата
	

	Институции во надлежност
	

	Ревизорски методи:
	


Планираните ревизии ќе бидат спроведени според следниот распоред:

Табела 3: Годишен план за ревизија – приказ по месеци

	Име на ревизија
	01
	02
	03
	04
	05
	06
	07
	08
	09
	10
	11
	12

	
	
	
	
	
	
	
	
	
	
	
	
	

	
	
	
	
	
	
	
	
	
	
	
	
	

	
	
	
	
	
	
	
	
	
	
	
	
	

	
	
	
	
	
	
	
	
	
	
	
	
	

	
	
	
	
	
	
	
	
	
	
	
	
	

	
	
	
	
	
	
	
	
	
	
	
	
	


3.3. Други активности на внатрешната ревизија
(Наведете ги останатите активности на внатрешната ревизија, по можност во форма на табела, на пример: следење на спроведувањето на препораките и на ефектите од нивната реализација, ажурирање на Стратешкиот и изготвување на Годишниот план за следната година, можноста за извршување на ревизии на барање на раководството (ad hoc ревизии) соработка со ЕВР воспоставени во институциите од надлежност, организацијата на квартални/полугодишни состаноци и сл.)
IV. КАДРОВСКИ КАПАЦИТЕТИ 
4.1. Утврдување на можен број на ревизорски денови во годината 
Можен број на ревизорски денови во тековната година се пресметува за секој ревизор во ЕВР.

Табела 4: Пресметка на бројот на ревизорски денови во (да се наведе годината)
4.2.  Пресметката на потребното време за активностите во Годишниот план
Задачите на ревизијата и потребните денови се доделуваат на активностите во Годишниот план како што следува:

(За планираните активности да се проценат потребните ревизорски денови за спроведување)
Табела 5: Пресметка на потребното времето за ревизорските активсности во (наведете ја годината)
Со споредување на потребите за ресурси со вистинскиот број на внатрешни ревизори во ЕВР произлегува дека ЕВР (впиши "има" или "нема") доволно ресурси за исполнување на целите од овој Годишен план (впишете образложение за причините и последиците од непостоењето соодветни ресурси за спроведување на Годишниот план).
V. ЗАКЛУЧОК
(Внеси го заклучокот за Годишниот план на ЕВР за тековната година)
Датум: (внесете го датум на потпишување на Годишниот план од одговорното лице на институција)
	Потпис на раководителот на внатрешната ревизија

____________________________________
	Потпис на одговорното лице на институцијата

____________________________________

